
 
Pou Piblikasyon Imedya: 21/01/2022  GOUVÈNÈ KATHY HOCHUL 

 
 

GOUVÈNÈ HOCHUL SIYEN LEJISLASYON POU OTORIZE VÒT PA 
KORESPONDANS AKÒZ PANDEMI COVID-19 LA JISKA 2022  

  
Lejislasyon (S.7565-B/A.8432-A) otorize vòt pa korespondans kote gen yon risk 
pou trape oswa pwopaje maladi ki ka lakòz maladi pou elektè a oswa lòt manm 

nan piblik la  
  

Jodi a, Gouvènè Kathy Hochul te siyen lejislasyon k ap otorize vòt pa korespondans 
akòz pandemi COVID-19 la jiska 2022. Lejislasyon sa a kontinye pèmèt Nouyòkè yo 
mande yon vòt pa korespondans pandan pandemi an kote gen yon risk pou trape oswa 
pwopaje maladi ki ka lakòz elektè a oswa lòt manm yo nan piblik la malad. Lejislasyon 
sa te premye tounen lwa nan jiyè 2020 epi ekspire nan 31 desanm 2021.  
  
“Okenn moun pa ta dwe gen pou chwazi ant egzèse dwa yo pou vote ak pwoteje sante 
ak sekirite yo", Gouvènè Hochul te deklare. "Lejislasyon sa pral asire pandemi an pa 
kreye pwoblèm aksè pou elektè yo pandan eleksyon k ap vini yo epi ede pwoteje aksè 
Nouyòkè yo nan bilten vòt la".  
  
Aplikasyon pou vòt pa korespondans yo pou eleksyon espesyal 15 fevriye nan 60yèm 
ak 72yèm distri asanble yo ouvri jiska 31 janvye pa lapòs, jiska 14 fevriye an pèsòn epi 
ka soumèt pa lapòs oswa an pèsòn jiska 15 fevriye. Gen plis enfòmasyon sou vòt pa 
korespondans ak fason pou aplike pou yon vòt pa korespondans ki disponib isit la.  
  

Senatè Alessandra Biaggi te deklare, "Pandemi COVID-19 la te transfòme fason nou 
travay, aprann ak viv—aprann nou adapte nan fason ke nou pa te janm imajine anvan. 
Nou pa kapab kite pandemi aktyèl la sabote demokrasi nou an ak entèfere nan dwa 
Nouyòkè yo pou vote, epi dwe adapte menm jan tou pou priyorize sante piblik pandan l 
ap pwoteje demokrasi nou an. Se poutèt sa mwen te prezante S7565, pwojè lwa mwen 
ansanm ak Manm Asanble Dinowitz, pou asire ke pa gen okenn Nouyòkè k ap gen pou 
chwazi ant sante yo ak ranpli responsablite sivik yo, sa k ap pèmèt Nouyòkè yo 
kontinye vòt pa korespondans an 2022. Mwen remèsye Gouvènè Hochul dèske li 
rekonèt nesesite pou lejislasyon sa ak dèske li priyorize byennèt Nouyòkè yo, pandan li 
angaje li pou pwoteje demokrasi nou an".  
  
Manm Asanble Jeffrey Dinowitz te deklare, "Okenn moun pa ta dwe gen obligasyon 
pou chwazi ant sante ak vòt yo. Plizyè milye Nouyòkè te benefisye elijibilite vòt pa 
korespondans ak kontinyasyon lwa sa a rive nan fen 2022 se yon sipò enpòtan pou 

demokrasi nou. Pandan n ap gade eta yo nan peyi a k ap debat ak pwomilge 
restriksyon sou aksè elektè, mwen fyè ke New York te pran yon pozisyon sou lòt pati 
deba a. Mèsi Gouvènè Hochul dèske li siyen pwojè lwa mwen an pou anpil Nouyòkè ki 
elijib kapab vote ane sa jan sa posib".  
  
Anplis de sa, Gouvènè Hochul te pwopoze nan Ajenda Eta 2022 li a yon seri 
pwopozisyon pou ranfòse pwoteksyon dwa pou vote yo nan Eta New York, sa gen 
ladan yon lwa sou dwa pou vote nan nivo eta pou pwoteje kont eliminasyon elektè, 
amelyore aksè nan lang pou elektè yo, diminye dat limit enskripsyon elektè soti 25 jou 
pou pase nan 10 jou anvan jou eleksyon an ak egzije pou gen lokal vòt sou kanpis kolèj 
yo.  

